
Uunga siunnersuut: Greenland Airports International A/S-imi piginnissutsit tamakkerlugit
pissarsiarinissaat siunertaralugu, Naalakkersuisut naalagaaffiup ogartussaasuinut
(Rigsmyndighederne) saaffiginninnissaannut peqquneqarnissaannik Inatsisartut
aalajangiiffigisassaattut siunnersuut.

(Inatsisartuni ilaasortaq Pele Broberg, Naleraq)

Siullermik Siumut sinnerlugu siunnersuutegartoq inatsisartuni ilaasortaq Pele Broberg, Naleraq
siunnersuutaannut qujanag. Siumumiillu imaattumik ogaaseqgarfigissavarput.

Siumumiit ersarissorujussuarmik siunnerfeqarpugut. Nunarput inuilu salliutillugit
ineriartortitsissaagut. Pigisagut nunatta inui tunngavigalugit ineriartortissavagut matumanilu
inuiaqatigiinni piginnegatigiiffiit ilaat Greenland Airport International A/S tamakkiisumik uagut
nammineq ingerlatilissagipput siunnersuutiginegartoq Siumumiit paasilluarparput.

Greenland Airport imaluunniit taamanikkut Kalaallit Airport pilersinneganngikkallarmat
ajornartorsiut  assingusog nunatsinni ineriartornissamut aporfilersuinikuusog  Siumumiit
eqqaamagaarput. Tassami Air Greenland A/S ukiualuit matuma siorna Naalagaaffimmiit aammalu
timmisartuutileqatigiiffimmiit SAS-imiit piginnegataaffiugallarmat, ingerlatseqatigiiffiup
sinneqartoorutaanik  aningaassanik  annertoorujussuarnik tigusisarnikuummata aammalu
nunatsinni timmisartunik qulimiguulinnillu pitsaanerusumik ineriartornissamut
persagqusersuutaasarnikooqgalutik.

Allatut oqaatigalugu innuttaasut nunatsinniittut atuisut akiligaannik nunatta avataanut
aningaasanik annissuinerit pisarnikuullutik. Taamaattumik qujamasuttagaagut Siumumiit
siuttuuffiginikuugatsigu Air Greenland A/S tamakkiisumik oqartussaaffigilersimagatsigu, naak ukiuni
makkunani naatsorsuutitigut killiffia imaannaanngitsorujussuanngoqgagaluartoq.

Siunnersuutegartup saggummiussaa tassalu Naalakkersuisut Greenland Airport International A/S-
mik tamakkiisumik piginnittuulernissatsinnik Naalagaaffimmut saaffiginnissuteqarnissaq Siumumiit
isumagqatigaarput.

Taamaattorli aamma aningaasatigut sunniutissai nunattalu aningaasatigut killiffia eqqarsaatigalugu
isumaqarpugut, Naalakkersuisut allannguutissatut siunnersuutaat paasinaqqissaartoq. Tassami
sunaluunniit tiguniaraanni aamma inatsisitigut kiisalu aningaasatigut sunniutissai ilisimalluarnissai
pingaaruteqarmata. Taamaattumillu Siumumiit Naalakkersuisut allannguutissatut siunnersuutaat
ilanngullugu ataatsimiisitaliami nalilersorluarnegassasut innersuussutigaarput. Siunnersuut
aningaasagarnermut akileraartarnermullu ataatsimiisitaliamut ingerlateqqgipparput.

Erik Jensen
Siumut



